· კოვიდ-19-ის დადასტურებული შემთხვევების ჩაშლა ასაკისა და სქესის მიხედვით. 

კოვიდ 19-ის შემთხვევების ზოგადი სტატისტიკური მაჩვენებლები: 
· გაანალიზებული 500 შემთხვევიდან 257 (51%) იყო ქალი და 243 (49%) კაცი. ვირუსის ყველაზე მაღალი გავრცელება 30-69 წლის ასაკობრივ ჯგუფში (64%). 
	ასაკობრივი ჯგუფები
	რაოდენობა 
	%

	0-14
	43 
	9%

	15-19
	27 
	5%

	20-29
	70 
	14%

	30-69
	318 
	64%

	70+
	42 
	8%

	სულ
	500 
	100%



· შემთხვევებიდან 89 (13%) იყო მძიმე და 26 (4%) კრიტიკული, სადაც მძიმე შემთხვევებიდან 39 (44%) იყო კაცი, ხოლო 50 (56%) ქალი. კრიტიკული შემთხვევებიდან 11 (42%) იყო კაცი და 15 (58%) ქალი
· გაანალიზებული 243 გამოჯანმრთელებულთა (გაწერილთა) რაოდენობიდან 119 (49.0%) იყო კაცი და 124 (51.0%) ქალი

	ასაკობრივი ჯგუფები
	რაოდენობა 
	%

	0-14
	13
	5.3

	15-19
	17
	7.0

	20-29
	39
	16.0

	30-69
	152
	62.6

	70+
	22
	9.1

	სულ
	243
	100



· გარდაცვლილთა საერთო რაოდენობაა 12 (18.05.2020); მათ შორის 8 (67%)  არის ქალი, 4 (33%) - კაცი. გარდაცვლილთა საშუალო ასაკია 74 წელი, მაქსიმალური 86, ხოლო მინიმალური 45
	ასაკობრივი კატეგორია
	კაცი
	ქალი
	სულ

	45-49
	0
	1
	1

	55-59
	0
	1
	1

	65-69
	1
	0
	1

	70-74
	0
	2
	2

	80-84
	3
	3
	6

	85-89
	0
	1
	1

	სულ
	4
	8
	12





· იყო თუ არა ინფორმაცია შეგროვებული შშმ პირთა სტატუსის შესახებ? 
· იყო თუ არა ინფორმაცია შეგროვებული მკვეთრად გამოკვეთილი შეზღუდული შესაძლებლობის შესახებ (მაგ. ეტლით სარგებლობა, მხედველობის შეზღუდვა, სმენის შეზღუდვა)? 

შშმ სტატუსის მიხედვით ის შეგროვება არ ხდება

· ინფორმაცია ჯანმრთელობის სხვა სერვისებზე მისაწვდომობაზე როგორ გადაეწყო სისტემა კონკრეტული სერვისების მიწოდების თვალსაზრისით. კერძოდ, კი როგორ ხდებოდა პრენატალური სერვისის მიწოდება ორსული ქალებისთვის, როგორ ხდებოდა ანტინატალური სერვისების მიწოდება, როგორ შეიცვალა მომსახურება დიდი ზომის ფსიქიატრიულ დაწესებულებებსა და მობულ ჯგუფებში, გადაიდო თუ არა გეგმიური სამედიცინო ჩარევები, რა ლოგიკით და ა.შ. 


დამტკიცდა ინფექციის პრევენციისა და კონტროლის დროებითი რეკომენდაცია (გაიდლაინი):
· სასწრაფო სამედიცინო დახმარების მიმწოდებლებისათვის
· ახალი კორონავირუსით (SARS-CoV-2) გამოწვეული ინფექციის (COVID-19) დადასტურებული ან საეჭვო დიალიზზე მყოფი შემთხვევებისთვის
· სტომატოლოგიური დაწესებულებებისთვის
· გეგმური იმუნიზაციისთვის
· პერინატალური სერვისებისთვის
· დერმატო-კოსმეტოლოგიური სერვისებისთვის
· სახელმწიფო ზრუნვის 24 საათიან დაწესებულებებში
· ფსიქიკური ჯანმრთელობის სერვისებისთვის
· ხანდაზმულთათვის
სამედიცინო სერვისებზე უწყვეტობის უზრუნველყოფის მიზნით, სამინისტრომ შეიმუშავა და გამოსცა რეკომენდაციები ფსიქიკური ჯანმრთელობის ცენტრების, რეპროდუქციული და პერინატალური სერვისების მიმწოდებელი დაწესებულებების, სტომატოლოგიური კლინიკების და სხვა გეგმიური ამბულატორიული სერვისების მიმწოდებელი დაწესებულებებისთვის ინფექციის კონტროლის გამკაცრების აუცილებლობის თაობაზე. 
საყოველთაო ჯანდაცვის პროგრამის ფარგლებში, გეგმიურ ჩარევებზე მოლოდინის პერიოდი გახანგრძლივდა 4 თვემდე. მიმდინარე წლის იანვარ-თებერვალში გეგმიური ჰოსპიტალური ჩარევა საყოველთაო ხელმისაწვდომობის პროგრამის ფარგლებში ჩაუტარდა 48,406 ენეფიციარს, რაც გასულ წელთან შედარებით 7%-ით მეტია (45,245). გადაუდებელი სტაციონარული სერვისების რაოდენობა მიმდინარე წლის პირველ ორ თვეში სეადგენდა 66672-ს, ხოლო 2019 წლის ანალოგიურ პერიოდში 63,185-ს.
სერვისების უწვეტობის მიზნით, ჯანმრთელობის დაცვის სახელმწიფო პროგრამებში შევიდა მთელი რიგი ცვლილებები. სპეციფიკური მედიკამენტების პროგრამებით მოსარგებლე ბენეფიციარებს (მათ შორის ინსულინდამოკიდებულ პირებს), ასევე ქრონიკული დაავადებების სამკურნალო მედიკამენტებით უზრუნველყოფის სახელმწიფო პროგრამით მოსარგებლე 70 წელს გადაცილებულ და შშმ პირებს ბინაზე მიეწოდებოდათ საჭირო მედიკამენტი (მათ შორის ინსულინი). აღნიშნული განხორციელდა, როგორც სააგენტოს კონტრაქტორი  დაწესებულების ,,მედ ფარმა +ი-ს უშუალო მონაწილეობით,  სააგენტოს მიერ მიწოდებული ინფორმაციის საფუძველზე, ასევე "საქართველოს ფოსტის" ჩართულობით (სააგენტოს მიერ მიწოდებული ინფორმაციის საფუძველზე).
ანტენატალური სერვისების მისაღებად, ორსულობის რეგისტრაცია ხორციელდება დისტანციურად. ამასთან, მხოლოდ საკარანტინე ზონებში მოთავსებული ორსულების შემთხვევებში, რეგისტრაციის ვადა - 13 0/7 კვირა - აღარ ითვლება პროგრამის მოსარგებლედ არ დარეგისტრირების საფუძველი. 
ნარკოტიკებით უზრუნველყოფის მიზნით, ჯანმრთელობის დაცვის შესაბამისი სახელმწიფო პროგრამების ფარგლებში გათვალისწინებული მედიკამენტის გადაცემა/მიწოდება, დროებითი ღონისძიების სახით, შესაძლებელია, განხორციელდეს საქართველოში მყოფ უცხო ქვეყნის იმ მოქალაქეებზეც, რომლებიც ეპიდემიოლოგიური სიტუაციის გამო ქვეყანაში არსებული შეზღუდვების გათვალისწინებით, მოკლებულნი არიან საქართველოს ტერიტორიის დატოვების შესაძლებლობას.  ფარგლებში რუსეთის მოქალაქეებზე ნარკოტიკული ტკივილგამაყუჩებელი საშუალების გაცემის თაობაზე. 
ფსიქიატრიულ დაწესებულებებში აღრიცხვაზე მყოფ ბენეფიაციარებს თბილისსა და რეგიონებში, განსაკუთრებით ქვემო ქართლის რეგიონში, საჭიროებისა და მოთხოვნის შესაბამისად მიეწოდათ საჭირო მედიკამენტები სააგენტოს თანამშრომლების უშუალო  მონაწილეობით სააგენტოს კუთვნილი სატრანაპორტო საშუალებების გამოყენებით. 
თბილისში საზოგადოებრივი ტრანსპორტის შეჩერების გამო, ჰემოდილიალიზის პროგრამის მოსარგებლეთა სახლიდან სამედიცინო დაწესებულებამდე და უკან ტრანსპორტირება უზრუნველყოფილია სოციალური მომსახურების სააგენტოს მიერ სრულიად უფასოდ.
C ჰეპატიტის ელიმინაციის პროგრამის მოსარგებლეებისთვის, რომლებიც საგანგებო ვითარების და ქალაქთშორის გადაადგილების შეზღუდვის გამო ვერ ახერხებდნენ თავიანთ სამკურნალო დაწესებულებებში ვიზიტს და წამლის აღებას, სერვისების მიწოდება დროებითი ღონისძიებების სახით, შესაძლებელია, ხორციელდება დისტანციური წესით  "საქართველოს ფოსტის" სერვისის გამოყენებით. 

· ინფორმაცია სოციალური სერვისების შესახებ (სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტო) შშმ პირებისთვის დღის ცენტრების რეორგანიზება, დიდი ზომის სახელმწიფო დაწესებულებების მუშაობაში შეტანილი ცვლილებები, ოჯახში ძალადობის მსხვერპლთა კრიზისული ცენტრებისა და თავშესაფრების მუშაობის შეცვლილი ფორმატი. 


ახალი კორონავირუსის გავრცელების აღკვეთის მიზნით,  სსიპ სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს დირექტორმა 2020 წლის 13 მარტს გამოსცა № 07-36/ო ბრძანება „ახალი კორონავირუსის (COVID-19) შესაძლო გავრცელების აღკვეთის მიზნით საჯარო სამართლის იურიდიული პირის – სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოში გასატარებელი ღონისძიებების შესახებ“, რომლის საფუძველზეც  სპეციალიზებული დაწესებულებებს  მიეცა რეკომენდაცია უზრუნველყონ ჯანმრთელობის დაცვის პროტოკოლების, რეკომენდაციებისა  და ჰიგიენის წესების დაცვა, ასევე, თავშესაფარში/სადღეღამისო სეპეციალურ დაწესებულებაში ახალი ბენეფიციარის მიღებისას მოხდეს სპეციალური კითხვარის (დანართი N1) შევსება, ‘’სოციალური რეაბილიტაციისა და ბავშვზე ზრუნვის 2020 წლის სახელმწიფო პროგრამის’’ ქვეპროგრამებით  გათვალისწინებული მომსახურების მიმწოდებლებს, ბენეფიციარებს და სახელმწიფო ზრუნვაში განთავსებული ბავშვების მნახველ და გამყვან პირებად სააგენტოში დარეგისტირებულ პირებს  მიეცეთ რეკომენდაცია ახალი კორონავირუსის (COVID-19) შესაძლო გავრცელების პრევენციის მიზნით იხელმძღვანელონ ‘’ახალი კორონავირუსის (COVID-19) შესაძლო გავრცელების პრევენციის მიზნით საჯარო დაწესებულებებში საქმიანობის განსაკუთრებულ ღონისძიებათა განსაზღვრის შესახებ’’  საქართველოს მთავრობის 2020 წლის 12 მარტის N529 განკარგულებითა და  ამ ბრძანებით გათვალისწინებული შესაბამისი დებულებებით. 
აღნიშნული ბრძანება გაეგზავნა  მცირე საოჯახო ტიპის სახლების და მიუსაფარ ბავშვთა თავშესაფრების  მომსახურების მიმწოდებელებს. 
ახალი კორონავირუსით (COVID-19) დაინფიცირების თავიდან აცილების მიზნით, სსიპ სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს რეგიონულ/რაიონულ ცენტრებში დასაქმებულ სოციალურ მუშაკებს გადაეცათ  შესაბამისი აღჭურვილობები: ხალათები, სათვალეები, ბახილები, ხელთათმანები და პირბადეები, ასევე, გადაეცათ  სადიზინფექციო სითხეები.
ამასთან, სსიპ სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს რეგიონულ/რაიონულ ცენტრებს  გაეგზავნა საინსტრუქციო წერილი, რომლითაც სოციალურ მუშაკებს მიეცა მითითებები თავიანთი ფუნქციების დისტანციურად შესრულებასთან დაკავშირებით,  კერძოდ:  
რეინტეგრაციის, მინდობით აღზრდის, მცირე საოჯახო ტიპის სახლის ბენეფიციართა შემთხვევებზე მოხდინონ სატელეფონო კონტროლის/მონიტორინგის განხოციელება. თითოეულმა სოციალურმა მუშაკმა იკონტაქტოს უშუალოდ ბავშვთან (მისი ასაკის, ჯანმრთელობისა და განვითარების დონის გათვალისწინებით), მიიღოს ინფორმაცია მათი მდგომარეობის თაობაზე; ბავშვთან გასაუბრების შეუძლებლობის შემთხვევში ინფორმაცია მიიღოს მშობლისგან/მინდობით აღმზრდელისგან/მომსახურების მიმწოდებლისგან. სატელეფონო კონტაქტი განახორციელოს კვირაში ერთხელ, რომლის შესახებაც ინფორმაცია სოციალური მუშკის მიერ აისახოს შესაბამის ფორმაში (დანართი 9 - ინფორმაცია ბავშვთან და/ან ბავშვთან დაკავშირებულ პირებთან შემდგარი სოციალური მუშაკ(ებ)ის კონტაქტების შესახებ). აღნიშნული დოკუმენტი უნდა მოიცავდეს ინფორმაციას თითოეული სატელეფონიო კონტაქტის (შინაარსის) დეტალური აღწერის შესახებ.

ასევე, მიეთითათ, რომ  შემთხვევებზე კვირაში ერთხელ განახორციელებული სატელეფონო კონტაქტის შესახებ მოახდინონ შესაბამისი ოქმის გაფორმება თვეში ერთხელ. სოციალური მუშაკების მიერ კვირის განმავლობაში განხორციელებული სატელეფონო  კონტროლის შესახებ ნარატიული ანგარიშები ყოველკვირეულად, ყოველი კვირის პარასკევს წარუდგინონ რეგიონული/რაიონული ცენტრის უფროსს, ხოლო ცენტრის უფროსმა ერთიანი ანგარიში ნარატიული სახით წარუდგინოს სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს მეურვეობა-მზრუნველობის და მხარდაჭერის სერვისების დეპარტამენტს.   

გადაუდებელი აუცილებლობის/რაიმე ეჭვის წარმოშობის შემთხვევაში, განახორციელონ ადგილზე გასვლა.
სსიპ სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს რეგიონულ/რაიონულ ცენტრებს,  ასევე, დაევალათ მომსახურების მიმწოდებლებს/მინდობით აღმზრდელებს/ბიოლოგიურ ოჯახებს, ბენეფიციარებს და სახელმწიფო ზრუნვაში განთავსებული ბავშვების მნახველ და გამყვან პირებად სააგენტოში დარეგისტირებულ პირებს მიაწოდონ ინფორმაცია იმის თაობაზე, რომ ახალი კორონავირუსის (COVID-19) შესაძლო გავრცელების პრევენციის მიზნით იხელმძღვანელონ ‘’ახალი კორონავირუსის (COVID-19) შესაძლო გავრცელების პრევენციის მიზნით საჯარო დაწესებულებებში საქმიანობის განსაკუთრებულ ღონისძიებათა განსაზღვრის შესახებ’’ საქართველოს მთავრობის 2020 წლის 12 მარტის N529 განკარგულებით, 2020 წლის 23 მარტის N181 საქართველოს მთავრობის დადგენილებით ,,საქართველოში ახალი კორონავირუსის გავრცელების აღკვეთის მიზნით გასატარებელი ღონისძიებების შესახებ“, 2020 წლის 23 მარტის N184 საქართველოს მთავრობის დადგენილებით ,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სისტემაში საჯარო სერვისებისა და ადმინისტრაციული საქმისწარმოების განხორციელების განსხვავებული წესების დადგენის შესახებ“ და აგრეთვე, გააცნოთ ჯანდაცვის მსოფლიო ორგანიზაციის, საქართველოს მთავრობის, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოცილაური დაცვის სამინისტროს, სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის მიერ გაცემული რეკომენდაციები.

მომსახურების მიმწოდებელი ორგანიზაციებიდან მიღებული იქნა ინფორმაცია კორონავირუსის გავრცელების თავიდან აცილების მიზნით შემუშავებული პრევენციული ღონისძიებების შესახებ. ორგანიზაციების მიერ ჩატარდა სადეზინფექციო სამუშაოები, შეიზღუდა გარეშე პირთა ვიზიტები მომსახურებებში,  ბავშვებთან და აღმზდელებთან ჩატარდა საუბრები ახალი კორონავირუსის (COVID-19) შესაძლო გავრცელების აღკვეთის საკითხებზე  და გაეცნოთ ჯანდაცვის მსოფლიო ორგანიზაციისა და დაავადებათა კონტროლისა და საზოგადოებრივი ჯანმრთელობის ეროვნული ცენტრის რეკომენდაციები. 
ქ. თბილისში გაიხსნა საკარანტინო სივრცე, სადაც თავსდებიან სახელმწიფო მზრუნველობაში მყოფი ისეთი ბენეფიციარები, რომლებიც იმყოფებოდნენ მომსახურების გარეთ და დაუდგენელია მათი კონტაქტები. აღნიშნულ საკარანტინო სივრცეში მორიგეობენ მიუსაფარ ბავშვთა თავშესაფრით უზრუნველყოფის ქვეპროგრამის ფარგლებში მომუშავე მობილური ჯგუფები. 

სს "ლიბერთი ბანკთან" გაფორმებული მემორანდუმის საფუძველზე,  ბანკი უზრუნველყოფს საქართველოს ტერიტორიაზე არსებული მცირე საოჯახო ტიპის სახლებისა და მიუსაფარ ბავშვთა სადღეღამისო თავშესაფრების მოხმარებული ელექტროენერგიისა და ბუნებრივი აირის საფასურის სრულ ანაზღაურებას. აღნიშნული ბანკის ინიციატივით, ახალი კორონავირუსის (COVID-19) შესაძლო გავრცელების აღკვეთის მიზნით, მცირე საოჯახო ტიპის სახლებს გადაეცათ სადეზინფექციო და სამედიცინო საშუალებები. 

ამასთან, სსიპ–სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტო 'სოციალური რეაბილიტაციისა და ბავშვზე ზრუნვის სახელმწიფო პროგრამის" ფარგლებში მოქმედი ქვეპროგრამების 24 საათიანი მომსახურებების, როგორც ბენეფიციარებს, ასევე, მომსახურე პერსონალს გადასცა პირბადეები.

აქვე, აღსანიშნავია, რომ სსიპ–სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს  მოთხოვნით და გაეროს ბავშვთა ფონდის მხარდაჭერით, ორგანიზაცია "საქართველოს ბავშვები" ახორციელებს  ფსიქოლოგიური  მომსახურების პროექტს, რომლის ძირითადი მიზანია სახელმწიფო ზრუნვაში მყოფი  ბავშვების, აღმზრდელების/მიმღები მშობლების  დახმარება  ახალი კორონვირუსისგან გამოწვეულ სტრესთან გამკლავებაში და კრიზისული  მდგომარეობის  დაძლევაში. 

სსიპ სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს რეგიონულ/რაიონულ ცენტრებიდან მოწოდებული ინფორმაციით, კვირის განმავლობაში სოციალური მუშაკები კონტაქტობენ რეინტეგრაციის, პრევენციის, 24 საათიანი მზრუნველობის ფორმაში განთავსებული (მინდობით აღზრდის, მცირე საოჯახო ტიპის სახლის, საპატრიარქოს თავშესაფრების, მიუსაფარ ბავშვთა თავშესაფრების) ბენეფიციარებთან  სატელეფონო და სხვა საკომუნიკაციო საშუალებებით. ერთად მსჯელობენ ზოგად პრობლემებზე, რაც მათ აწუხებთ და ერთადვე წყვეტენ. როგორც უფროსებს, ასევე,  ბავშვებს  მიეწოდებათ მათთვის აუცილებელი ინფორმაცია, ბავშვები ჩართულნი არიან ონლაინ და ტელე გაკვეთილებში, საჭიროების შემთხვევაში, სოციალური მუშაკები გადიან ოჯახებში/მომსახურებებში, გამოვლენილი გარემოებებიდან გამომდინარე, ახორციელებენ შესაბამის ქმედებებს.
აქვე გაცნობებთ, რომ სსიპ სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს რეგიონულ/რაიონულ ცენტრებიდან მოწოდებული ინფორმაციით, სოციალური მუშაკების მიერ ხორციელდება საპატრიარქოს დაქვემდებარებაში მყოფი 3 თავშესაფარში ( ა(ა) იპ „ საქართველოს საპატრიარქოს ჯავახეთის ქალაქ ნინოწმინდის წმინდა ნინოს სახელობის ობოლ, უპატრონო და მზრუნველობამოკლებულ ბავშვთა პანსიონატი“,  (ა)იპ ბათუმის წმინდა  მატათა მოციქულის სახელობის ფონდის სააღმზრდელო დაწესებულება, ა(ა)იპ ,,წმინდა გიორგი მთაწმინდელის მონასტერთან არსებული სარეაბილიტაციო  ცენტრი“)  მცხოვრებ არასრულწლოვნებთან სატელეფონო მონიტორინგი, რის შედეგად გამოიკვეთა, რომ არასრულწლოვნების ჯანმრთელობის მდგომარეობა დამაკმაყოფილებელია, ბავშვები, რომლებიც იღებენ საბაზისო განათლებას, ამ ეტაპზე ჩართული არიან ონლაინ სწავლებაში, მათი ინტერესები დაცულია და მოთხოვნილებები დაკმაყოფილებული. 

საქართველოს მთავრობის 2019 წლის 31 დეკემბრის №670 დადგენილების სოციალური რეაბილიტაციისა და ბავშვზე ზრუნვის 2020 წლის სახელმწიფო პროგრამის ფარგლებში მოქმედი დღის ცენტრებში მომსახურებით უზრუნველყოფის ქვეპროგრამით მოსარგებლე 2200-მდე  ბენეფიციარს საკვები პროდუქტების შესაძენად გადაეცა 4200-მდე  კვების ვაუჩერი (ერთი ვაუჩერის ღირებულება 80 ლარი). აღიშნული ვაუჩერების გამოყენება საქართველოს მასშტაბით 300-ზე მეტ სასურსათო მაღაზიაშია შესაძლებელი. მარტის თვიდან COVID-19 ის პანდემიდან გამომდინარე დღის ცენტრების ფუნქციონირება დროებით შეჩერებულია. სააგენტო განაგრძობს მუშაობას მიმდინარე პერიოდში ბენეფიციარების მხარდაჭრისთვის.
სააგენტოს 24 საათიან სტრუქტურული (თავშესაფები, თბ. კრიზისული ცენტრი) ერთეულების და ფილიალების (ხანდაზმულთა პანსიონატები, შშმპ პანსიონატები და ბავშვთა სახლები) ფარგლებში:
კორონავირუსის გავრცელებასთან დაკავშირებით რისკების მინიმალიზაციის მიზნით, 24 საათიან დაწესებულებებში მყისიერად, მაქსიმალურად შეიზღუდა გარეშე პირების შენობაში შესვლა; ბენეფიციარებს მაქსიმალურად აეკრძალათ საზოგადოებრივი თავშეყრის ადგილებში სიარული და მხოლოდ აუცილებლობის შემთხვევაში ტოვებენ საცხოვრებელ ტერიტორიას; დაწესებულებებში  გამოიყენება სადეზინფექციო საშუალებები, ხშირად სველი წესით ხდება დასუფთავდება, როგორც საცხოვრებელი ოთახების, ასევე დერეფნების და საერთო მოხმარების ფართების, ტარდება სადეზინფექციო სამუშაოები, სპეციალური სითხის გამოყენებით. საწყის ეტაპზე გატარებული პრევენციული ღონისძიებების მიუხედავად, ვინაიდან, მაინც რჩებოდა საყურადღებო რისკები კორონავირუსის დაწესებულებებში შესაძლო გავრცელებასთან დაკავშირებით, სააგენტოს დირექტორის 2020 წლის 3 აპრილის N07-45/ო ბრძანების შესაბამისად ფილიალებს დაევალათ საგანგებო მდგომარეობის მოქმედების პერიოდში შეემუშავებინათ არადისტანციურად მომუშავე თანამშრომლების სამუშაო გრაფიკი ისე, რომ  სამსახურში გამოცხადება მომხდარიყო არანაკლებ 7 და არაუმეტეს 14 კალენდარული დღის ვადით (ამ პერიოდში არ უნდა მომხადიყო თანამშრომლების მიერ ფილიალის ტერიტორიის დატოვება). 
სააგენტოს მიერ შესყიდულ იქნა თავშესაფრებისათვის, კრიზისული ცენტრებისათვის და ფილიალებისათვის სპეციალური დამცავი საშუალებები, კერძოდ, ერთჯერადი პირბადეები, ხელთათმანი, ბახილები, ხალათი, დამცავი სათვალე და სადეზინფექციო ხსნარი.  ასევე, დამცავი საშუალებები უსასყიდლოდ გადმოცემულ იქნა საქართველოს ეკონომიკისა და მდგრადი განვითარების სამინისტროს, შპს ,,მეღვინეობა გრანელის“, ,,ნიუქსულეი - ოჯი ინტერნეიშენალის“, ქ. ქუთაისის მუნიციპალიტეტის მერიის, ჩინური უნივერსიტეტის, ტელეკომპანია POST TV, ლიბერთი ბანკის, შპს სოფტექსტილის, UNICEF-ს, ,,ჩემი სახლი ჯიქიაზე“ და  UNFPA -ს მიერ.
სააგენტოს მიერ შესყიდული და ჩატარებული იქნა სადეზინფექციო სამუშაოები, მოხალისეების (მირანგულა მანჯავიძე, ოთარ იმედაშვილი, ვასო გელაშვილი და მიხეილ თათარაშვილი) მიერ თავშესაფრებში და ფილიალებში, ასევე, ჩატარებულ იქნა შენობის შიდა და გარე ტერიტორიის სადეზინფექციო სამუშაოები.
პანდემიის პერიოდში საკვები პროდუქტებით დახმარება გაგვიწიეს ქ. თბილისის მინიციპალიტეტის მერიამ, შპს ,,კოკა-კოლა ბოთლერ ჯორჯიამ, შპს ,,ფიშკამ“, ქ. თბილისის ნაძალადევის რაიონის გამგეობამ, შპს ,,კონდმა“, შპს ,,არკომ“, ლიბერთი ბანკმა, ქ. ქუთაისის საკრებულომ, ქ. ქუთაისის მუნიციპალიტეტის მერიამ, თერჯოლის მუნიციპალიტეტის მერიამ, ქ. თბილისის 82-ე ბაგა-ბაღმა, კარფურმა, უძოს ეკლესიის წინამძღოლმა და მისმა მრევლმა.
მედიკამენტებით უსასყიდლო მომარაგება განახორციელეს შპს ,,ავერსი-ფარმამ“, შპს ,,პსპ“, ლიბერთი ბანკმა  და შპს ,,ჯეოსოლოუშენმა“, 

· ოჯახში ძალადობის ცხელ ხაზზე 116 006 (სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტო) შემოსული ზარების რაოდენობა თებერვალი, მარტი, აპრილი და წინა წლის იგივე პერიოდის სტატისტიკა


